КОМИ РЕСПУБЛИКАЛӦН
ОЛАНПАС
Удж йылысь оланпастэчасӧ да мукӧд нормативнӧй инӧда актӧ, кӧні эмӧсь уджалан инӧд нормаяс, кутчысьӧм бӧрся ведомствоса контроль збыльмӧдан пӧрадок да условиеяс йылысь
Примитӧма Коми Республикаса
Каналан Сӧветӧн   
                                                2018 вося йирым тӧлысь 25 лунӧ
Тайӧ Оланпассӧ дасьтӧма Россия Федерацияса удж кодекслӧн 3531 статья серти да сійӧ урчитӧ Коми Республикаса олӧмӧ пӧртысь власьт органъясӧн да Коми Республикаын меставывса асвеськӧдлан органъясӧн налӧн ведомствоувса организацияясын удж йылысь оланпастэчасӧ да мукӧд нормативнӧй инӧда актӧ, кӧні эмӧсь уджалан инӧд нормаяс (водзӧ – удж йылысь оланпастэчас), кутчысьӧм бӧрся ведомствоса контроль збыльмӧдан пӧрадоксӧ да условиеяссӧ.
1 статья. Тайӧ Оланпасын вӧдитчан шӧр кыввежӧртасъяс
1. Тайӧ Оланпаслӧн медшӧр могъяс вылӧ вӧдитчӧны татшӧм шӧр кыввежӧртасъясӧн:
1) ведомствоса контроль – уполномочитӧм органъяслӧн удж, кутшӧмӧс веськӧдӧма налӧн ведомствоувса организацияясын удж йылысь оланпастэчас торкалӧмъясысь ӧлӧдӧм, найӧс эрдӧдӧм да бырӧдӧм вылӧ;
2) уполномочитӧм органъяс – Коми Республикаса олӧмӧ пӧртысь власьт органъяс либӧ Коми Республикаын меставывса асвеськӧдлан органъяс, кодъяс збыльмӧдӧны налӧн ведомствоувса организацияясын ведомствоса контроль;
3) ведомствоувса организацияяс – лӧсялана Коми Республикаса олӧмӧ пӧртысь власьт органъяслӧн либӧ Коми Республикаын меставывса асвеськӧдлан органъяслӧн ведомствоувса Коми Республикаса канму учреждениеяс, Коми Республикаса канму ӧтувъя предприятиеяс, муниципальнӧй учреждениеяс, муниципальнӧй ӧтувъя предприятиеяс.
2. Тайӧ Оланпасын вӧдитчан мукӧд кыввежӧртасӧн да терминъясӧн, вӧдитчӧны вежӧртасъясын, кутшӧмъясӧс урчитӧма Россия Федерацияса нормативнӧй инӧда актъясӧн.
2 статья. Ведомствоса контроль збыльмӧдан шӧр могъяс                   да нырвизьяс
1. Ведомствоса контроль збыльмӧдан шӧр могъясӧн лоӧны:
1) ведомствоувса организацияясын удж йылысь оланпастэчасӧ кутчысьӧмсӧ могмӧдӧм;
2) ведомствоувса организацияясын удж йылысь оланпастэчас торкалӧмъясысь ӧлӧдӧм, найӧс эрдӧдӧм да дугӧдӧм.
2. Ведомствоса контрольлӧн нырвизьяс лыдӧ пырӧны сы лыдын:
1) удж юкӧнын социальнӧй уджъёртасьӧм;
2) удж йылысь сёрнитчӧм;
3) уджалан кад да шойччан кад;
4) уджысь мынтысьӧм да сійӧс нормируйтӧм;
5) уджаланног да уджалан дисциплина;
6) уджалысьяслӧн квалификация, уджалысьяслӧн аттестация, уджсикас серти стандартъяс;
7) уджаланног видзӧм;
8) уджалан условиеяссӧ торъя донъялӧм;
9) торъя категория уджалысьяслысь уджсӧ ладмӧдан аслыспӧлӧслунъяс;
10) удж йитӧдъясын сёрнитчысьяслӧн материальнӧй кывкутӧм;
11) вына коллективнӧй сёрнитчӧмъяс збыльмӧдӧм.
3 статья. Ведомствоса контроль нуӧдӧмсӧ котыртӧм
1. Ведомствоувса организацияясын ведомствоса контрольсӧ збыльмӧдӧны планӧвӧй да (либӧ) планысь ӧтдор прӧверкаясӧн, кутшӧмъясӧс нуӧдан кадколастыс оз вермы вевтыртны 20 уджалан лун.
2. Прӧверкасӧ нуӧдӧны уполномочитӧм органса юрнуӧдысьлӧн, юрнуӧдысьӧс вежысьлӧн тшӧктӧд (тшӧктӧм) подув вылын (водзӧ – уполномочитӧм органса юрнуӧдысь).
3. Уполномочитӧм органса юрнуӧдысьлӧн тшӧктӧдын (тшӧктӧмын) индӧны:
1) уполномочитӧм органлысь ним, коді збыльмӧдӧ ведомствоувса организацияясын ведомствоса контроль;
2) мортлӧн (йӧзлӧн) ов, ним, вич да чин, кодӧс (кодъясӧс) уполномочитӧма прӧверка нуӧдӧм вылӧ;
3) ведомствоувса организациялӧн ним, код серти нуӧдӧны прӧверкасӧ;
4) прӧверка сикас, сы улӧ веськалантор да сійӧс нуӧдан подувъяс;
5) прӧверитан период;
6) прӧверка нуӧдны заводитан да сійӧс нуӧдны помалан кадпасъяс.
4. Ведомствоувса организациялӧн юрнуӧдысьлы, мӧд уполномочитӧм чина мортлы быть колӧ сетны мортлы (йӧзлы), кодӧс (кодъясӧс) уполномочитӧма прӧверка нуӧдӧм вылӧ, документъяс, кутшӧмъяс йитчӧмаӧсь прӧверка улӧ веськаланторкӧд, а сідзжӧ лэдзны ведомствоувса организацияӧн вӧдитчан жыръясӧ да оборудованиеяс дорӧ.
5. Морт (йӧз), кодӧс (кодъясӧс) уполномочитӧма прӧверка нуӧдӧм вылӧ, вермӧ (вермӧны) прӧверка нуӧдігӧн мытшӧдтӧг волывлыны ведомствоувса организацияӧ.
6. Прӧверка нуӧдігӧн морт (йӧз), кодӧс (кодъясӧс) уполномочитӧма прӧверка нуӧдӧм вылӧ, оз вермыны:
1) корны (сетны) документъяс, найӧ кӧ оз йитчыны прӧверка улӧ веськаланторкӧд;
2) паськӧдны прӧверка нуӧдӧм бӧрын босьтӧм юӧрсӧ, мый лоӧ канму, служебнӧй, оланпасӧн видзан мӧд гусяторйӧн, случайяс кындзи, кутшӧмъясӧс урчитӧма Россия Федерацияса оланпастэчасӧн.
4 статья. Планӧвӧй прӧверка
1. Ведомствоувса организация серти планӧвой прӧверкасӧ нуӧдӧны 3 вонас ӧтчыдысь оз унджык планӧвӧй прӧверкаяс нуӧдан быдвося план подув вылын (водзӧ – быдвося план), кутшӧмӧс дасьтӧма да вынсьӧдӧма уполномочитӧм органӧн планӧвӧй прӧверка нуӧдан во водзын мунысь волӧн ӧшым тӧлысь 10 лунӧдз кадколастын.
2. Быдвося плансӧ йӧзӧдӧны “Ӧтуввез” юӧртан да телекоммуникация везйын уполномочитӧм органлысь официальнӧй сайтын сійӧс вынсьӧдан лунсянь 10 календарнӧй лун чӧжӧн.
3. Быдвося планын индӧны:
1) планӧвӧй прӧверка збыльмӧдысь уполномочитӧм органлысь ним;
2) планӧвӧй прӧверка улӧ веськалантор да сійӧс нуӧдан подув;
3) ведомствоувса организацияяслӧн ним да меститчан ин, кодъяслысь уджсӧ колӧ планӧвӧя прӧверитны;
4) планӧвӧй прӧверка нуӧдны заводитчан кадпас да сійӧс нуӧдан кадколаст;
5) прӧверитан период.
4. Быдвося планӧ планӧвӧй прӧверка пыртӧм вылӧ подулӧн лоӧ:
1) ведомствоувса организация канмусянь пасъян лунсянь 3 во кольӧм;
2) ведомствоувса организация серти бӧръя планӧвӧй прӧверка нуӧдӧм помасян лунсянь 3 во кольӧм.
5. Уполномочитӧм органлы оз позь пыртны планӧвӧй прӧверкалӧн быдвося планӧ ведомствоувса организация сэк, кор сы серти урчитӧма лӧсялана воӧ федеральнӧй олӧмӧ пӧртысь власьт органӧн, кодӧс уполномочитӧма удж йылысь оланпастэчасӧ да мукӧд нормативнӧй инӧда актӧ, кӧні эмӧсь уджалан инӧд нормаяс, кутчысьӧм бӧрся федеральнӧй канму дӧзьӧр збыльмӧдӧм вылӧ планӧвӧй прӧверка нуӧдӧм.
6. Уполномочитӧм орган юӧртӧ ведомствоувса организацияӧ планӧвӧй прӧверка нуӧдӧм йылысь сійӧс нуӧдны заводиттӧдз 3 уджалан лунысь оз сёрджык планӧвӧй прӧверка нуӧдӧм йылысь уполномочитӧм органса юрнуӧдысьлысь тшӧктӧд (тшӧктӧм) копиясӧ пошта пыр заказнӧя ыстӧмӧн сетӧм йылысь уведомлениеӧн либӧ мӧд лӧсялана ногӧн ыстӧмӧн.
5 статья. Планысь ӧтдор прӧверка
1. Планысь ӧтдор прӧверка нуӧдан подувъясӧн лоӧны:
1) ведомствоувса организацияын уджалысь гражданинлӧн ведомствоувса организацияӧн удж йылысь оланпастэчас торкалӧм йылысь шыӧдчӧм;
2) ведомствоувса организацияын уджавлӧм гражданинлӧн ведомствоувса организацияӧн удж йылысь оланпастэчас торкалӧм йылысь шыӧдчӧм условие дырйи, кор тайӧ шыӧдчӧмсӧ мӧдӧдӧма уполномочитӧм органӧ гражданин да ведомствоувса организация костын удж йылысь сёрнитчӧм дугӧдан кадсянь 30 календарнӧй лунысь абу сёрджык.
Сэк, кор гражданинлысь шыӧдчӧмсӧ мӧдӧдӧма уполномочитӧм органӧ  гражданин да ведомствоувса организация костын удж йылысь сёрнитчӧм дугӧдан кадсянь 30 календарнӧй лун кольӧм бӧрын, планысь ӧтдор прӧверкасӧ оз нуӧдны, мый йылысь гражданинлы юӧртӧны шыӧдчӧм пасъян лунсянь 7 календарнӧй лун чӧжӧн;
3) Коми Республикаса канму власьт органъяслӧн, Коми Республикаын меставывса асвеськӧдлан органъяслӧн, уджсикас серти союзъяслӧн да мукӧд организациялӧн ведомствоувса организацияӧн удж йылысь оланпастэчас торкалӧмъяс йылысь шыӧдчӧмъяс;
4) уполномочитӧм органӧ ведомствоувса организацияӧн удж йылысь оланпастэчас торкалӧмъяс, кутшӧмъясӧс эрдӧдӧма прӧверка нуӧдӧм дырйи, бырӧдӧм йылысь отчёт сетан кадколаст кольӧм.
2. Шыӧдчӧмъяс, кутшӧмъяс серти оз позь мунны уполномочитӧм органӧ шыӧдчысь мортӧс, а сідзжӧ шыӧдчӧмъяс, кӧні абуӧсь ведомствоувса организацияӧн удж йылысь оланпастэчас торкалӧмъяс йылысь тӧдмӧгъяс, оз вермыны лоны планысь ӧтдор прӧверка нуӧдан подулӧн. 
3. Уполномочитӧм орган юӧртӧ ведомствоувса организацияӧ планысь ӧтдор прӧверка нуӧдӧм йылысь сійӧс нуӧдны заводиттӧдз 1 уджалан лунысь оз сёрджык прӧверка нуӧдӧм йылысь уполномочитӧм органса юрнуӧдысьлысь тшӧктӧд (тшӧктӧм) копия быдсикас лӧсялана ногӧн ыстӧмӧн, кутшӧм сетӧ позянлун стӧча урчитны ведомствоувса организацияӧн сійӧс босьтӧмсӧ.
6 статья. Прӧверка нуӧдан бӧртасъяс оформитӧм
1. Прӧверка нуӧдан бӧртасъяс серти прӧверка нуӧдӧм вылӧ уполномочитӧм морт (йӧз) лӧсьӧдӧны прӧверитан акт кык экземплярын.
2. Прӧверитан актын индӧны:
1) прӧверитан акт лӧсьӧдан кадпас;
2) уполномочитӧм органлысь ним;
3) мортлысь (йӧзлысь) ов, ним, вич да чин, кодӧс (кодъясӧс) уполномочитӧма прӧверка нуӧдӧм вылӧ;
4) уполномочитӧм органса юрнуӧдысьлӧн тшӧктӧдлысь (тшӧктӧмлысь) кадпас да номер, мый подув вылын нуӧдӧма прӧверкасӧ;
5) прӧверитан ведомствоувса организациялысь ним, а сідзжӧ  ведомствоувса организацияӧн юрнуӧдысьлысь либӧ уполномочитӧм чина мортлысь ов, ним, вич да чин, кодъяс вӧліны прӧверка нуӧдӧм дырйи;
6) прӧверка нуӧдны заводитан кадпас да сійӧс нуӧдны помалан кадпас;
7) прӧверитан период;
8) удж йылысь оланпастэчас серти эрдӧдӧм торкалӧмъяс.
Прӧверка дырйи кӧ абу эрдӧдӧма удж йылысь оланпастэчас серти торкалӧмъяссӧ, прӧверитан актын вӧчӧны налӧн абутӧмлун йылысь гижӧд;
9) мераяс, кутшӧмъяс колӧны медым ведомствоувса организация бырӧдіс удж йылысь оланпастэчас серти эрдӧдӧм торкалӧмъяссӧ;
10) удж йылысь оланпастэчас серти эрдӧдӧм торкалӧмъяс бырӧдан кадколаст.
Удж йылысь оланпастэчас серти эрдӧдӧм торкалӧмъяс бырӧдан кадколастсӧ урчитӧны торкалӧмъяслӧн сикас да мераяс ыджда серти, кутшӧмъяс колӧны ведомствоувса организацияӧн удж йылысь оланпастэчас серти эрдӧдӧм торкалӧмъяс бырӧдӧм вылӧ, да артавсьӧ ведомствоувса организацияӧн юрнуӧдысьлы либӧ уполномочитӧм чина мортлы прӧверитан акт сетан лунсянь. Удж йылысь оланпастэчас серти эрдӧдӧм торкалӧмъяс бырӧдан кадколастыс оз вермы лоны 60 календарнӧй лунысь дырджык;
11) ведомствоувса организацияӧн уполномочитӧм органӧ удж йылысь оланпастэчас серти торкалӧмъяс, кутшӧмъясӧс эрдӧдӧма прӧверка дырйи бырӧдӧм йылысь отчёт сетан кадколаст;
12) ведомствоувса организацияӧн юрнуӧдысьлӧн либӧ уполномочитӧм чина мортлӧн прӧверитан актӧн тӧдмасьӧм либӧ тӧдмасьны ӧткажитӧм йылысь тӧдмӧгъяс;
13) мортлӧн (йӧзлӧн) кырымпас (кырымпасъяс), кодӧс (кодъясӧс) уполномочитӧма прӧверка нуӧдӧм вылӧ.
3. Прӧверитан акт дорӧ содтӧны нуӧдӧм туялӧмъяслысь, испытаниеяслысь, экспертизаяслысь сёрнигижӧдъяс (кывкӧртӧдъяс) да прӧверка бӧртасъяскӧд мукӧд йитчӧм документ либӧ налысь копияяс.
4. Прӧверитан актсӧ оформитӧны кадколастӧ, кутшӧм оз вевтырт 3 уджалан лун сылӧн помасьӧм бӧрын, да вынсьӧдсьӧ уполномочитӧм органса юрнуӧдысьӧн. Прӧверитан актлысь ӧти экземплярсӧ содтӧдъяслӧн копияяскӧд вынсьӧдӧм бӧрын 5 уджалан лун чӧжӧн сетӧны ведомствоувса организацияӧн юрнуӧдысьлы либӧ уполномочитӧм чина мортлы.
5. Уполномочитӧм органъяс нуӧдӧны ведомствоувса организацияясын  наӧн нуӧдан прӧверкаяслысь учётсӧ форма серти да пӧрадокын, кутшӧмӧс вынсьӧдӧма Коми Республикаса Веськӧдлан котырӧн уполномочитӧм удж юкӧнын Коми Республикаса олӧмӧ пӧртысь власьт органӧн.
7 статья. Удж йылысь оланпастэчас серти торкалӧмъяс, кутшӧмъясӧс эрдӧдӧма прӧверка нуӧдӧм дырйи, бырӧдӧм
1. Ведомствоувса организацияӧн юрнуӧдысьлы быть колӧ бырӧдны удж йылысь оланпастэчас серти прӧверка нуӧдӧм дырйи эрдӧдӧм торкалӧмъяссӧ прӧверитан актӧн урчитӧм кадколастъясӧ. Удж йылысь оланпастэчас серти торкалӧмъяссӧ, кутшӧмъясӧс эрдӧдӧма прӧверка дырйи, бырӧдӧм йылысь отчётсӧ ведомствоувса организация сетӧ уполномочитӧм органӧ удж йылысь оланпастэчас серти эрдӧдӧм торкалӧмъяс бырӧдан кадколастысь оз сёрджык, кутшӧмӧс урчитӧма прӧверитан актын.
Удж йылысь оланпастэчас серти торкалӧмъяс, кутшӧмъясӧс эрдӧдӧма прӧверка дырйи, бырӧдӧм йылысь отчёт дорӧ содтӧны документъяслысь да материалъяслысь копияяссӧ, кутшӧмъяс эскӧдӧны эрдӧдӧм торкалӧмъяс бырӧдӧмсӧ.
2. Прӧверитан акткӧд сӧгластӧмлун дырйи ведомствоувса организация, код серти вӧлі нуӧдӧма прӧверкасӧ, прӧверитан акт сетан лунсянь 3 уджалан лун чӧжӧн вермӧ сетны уполномочитӧм органӧ гижӧмӧн паныд видзӧдлас прӧверитан акт серти дзоньнас либӧ сылӧн торъя положениеяс серти, кутшӧмӧс пасйӧны уполномочитӧм органын сылӧн воан лунӧ.
3. Уполномочитӧм орган уполномочитӧм органӧ паныд видзӧдлас воан лунсянь 10 уджалан лун чӧжӧн видлалӧ паныд видзӧдлассӧ да гижӧмӧн юӧртӧ ведомствоувса организацияӧ сійӧс видлалан бӧртасъяс йылысь.
4. Сэк, кор прӧверитан актӧн урчитӧм кадколастын оз позь бырӧдны удж йылысь оланпастэчас серти эрдӧдӧм торкалӧмъяссӧ, ведомствоувса организация удж йылысь оланпастэчас серти эрдӧдӧм торкалӧмъяс бырӧдан кадколаст помасьтӧдз 5 уджалан лунысь оз сёрджык, кутшӧмӧс урчитӧма прӧверитан актӧн, вермӧ шыӧдчыны прӧверка нуӧдны уполномочитӧм органӧ удж йылысь оланпастэчас серти эрдӧдӧм торкалӧмъяс бырӧдан кадколаст нюжӧдӧм йылысь подулалӧм ходатайствоӧн, кутшӧмӧс пасйӧны уполномочитӧм органын сылӧн воан лунӧ.
5. Уполномочитӧм орган видлалӧ тайӧ статьяса 4 юкӧнын индӧм подулалӧм ходатайствосӧ уполномочитӧм органӧ сылӧн воан лунсянь 3 уджалан лун чӧжӧн. Сэк, кор ведомствоувса организацияын уджалысьяслӧн олӧмлы да дзоньвидзалунлы грӧзлуныс абу, уполномочитӧм органса юрнуӧдысь вермӧ нюжӧдны удж йылысь оланпастэчас серти эрдӧдӧм торкалӧмъяс бырӧдан кадколастсӧ, 30 календарнӧй лунысь оз дырджык кежлӧ, условие дырйи, мый удж йылысь оланпастэчас серти эрдӧдӧм торкалӧмъяс бырӧдан ӧтувъя кадколастыс оз вевтырт 90 календарнӧй лун.
Уполномочитӧм орган удж йылысь оланпастэчас серти эрдӧдӧм торкалӧмъяс бырӧдан кадколаст нюжӧдӧм йылысь подулалӧм ходатайство видлалан лунсянь 2 уджалан лун чӧжӧн гижӧмӧн юӧртӧ ведомствоувса организацияӧ сійӧс видлалан бӧртасъяс йылысь.
8 статья. Нуӧдӧм прӧверкаяс йылысь юӧр сетӧм
Уполномочитӧм органъяс сетӧны ведомствоувса организацияясын прӧверкаяс нуӧдӧм йылысь юӧрсӧ пӧрадокын да кадколастъясын, кутшӧмъясӧс урчитӧма Коми Республикаса Веськӧдлан котырӧн уполномочитӧм удж юкӧнын Коми Республикаса олӧмӧ пӧртысь власьт органӧн.
9 статья. Тайӧ Оланпаслӧн вынсялӧм
Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм бӧрын.
Коми Республикаса Юралысь 

